«Пыдди пуктана ёртъяс!
Меным нимкодь чолӧмавны тіянӧс коми войтырлӧн конференция вылын. Талун кутасны сёрнитны сы йылысь, мый быд лун майшӧдлӧ коми войтырӧс, Коми Республикаын став олысьӧс. 
«Коми войтыр» дінмукостса ӧтйӧза ӧтмунӧм пуктӧ ас водзас мог - быд боксянь сӧвмӧдны странанымӧс да вӧчны ставсӧ, медым Комиын олысь войтыр пыдди пуктісны ёрта-ёртнысӧ да олісны ӧтсӧгласӧн. 
Коми войтырлӧн конференциядырся вӧзйӧмъяссӧ гӧгӧрбок видлалӧны да пӧртӧны олӧмӧ. 
Ті пыр кыпӧданныд социальнӧй да экономика боксянь тӧдчана юалӧмъяс – тайӧ туйяс дзоньталӧм-стрӧитӧм, выль керкаяс лэптӧм, оланін да коммунальнӧй овмӧсын мытшӧдъяс разьӧм, йӧзӧс уджӧн могмӧдӧм, велӧдан да медицина услугаяс босьтӧм. 
Коми войтырлӧн конференция отсалӧ примитны колана помшуӧмъяс. И ме, и Веськӧдлан котыр, и олӧмӧ пӧртысь власьт органъяс пыдісянь видлалам вӧзйӧмъясныдтӧ да пыр корсям найӧс олӧмӧ пӧртан туйяс.
Тӧда, республикаын олӧны йӧз, кодъяс став сьӧлӧмсяньныс радейтӧны Чужан мунысӧ да тӧждысьӧны сы вӧсна, и дасьӧсь зіля уджавны. Коми йӧз шулывлӧны: «Ӧти ӧшмӧсысь васӧ юам». А сідзкӧ, ми ӧтвылысь кывкутам республиканым вӧсна. И тайӧ отсалӧ венны став мытшӧдсӧ. 
Пыдди пуктана делегатъяс! Сиа конференцияӧ став пырӧдчысьлы зіля уджавны да медым пуктӧм могъясыд збыльмасны!»
